
Do screven dusser ergenompten er de meste deyl
do eynen logenafftigen breff an den pawes, so hirna
in dem andern blade volget, unde beden, dat syn
hiliiccheit dat by der incorporacien beholden1) wolde,
dat se nicht wedder in den ersten vorderff koinen
drofften.2) Screven dar hern Johan van Ffalkenberge
unde Hermann Spegel in 8) sunder4) eren wetten unde
besegelden dat myt andern segelen unde screven, dat
stichte gans vordervet,5) so de scrifft dat nu vorder
inholdet, unde menden,6) de incorporacien darmede
bliven7) sollen. Do deme so wass na gegan, do vor-
bodede unse here de manscop unde stede to Wartberg
unde eyschede selven van dem capitele, so dusse er 8)
gedan hadden, unde bat de selven voder ouk.9) Dat
do dat capitel wedder sprak na ergenompter mate
umme rede 10) willen, hirna in erer openen clage volget.

Sollatioiiirt mit l̂eidjatteriger Sbfdjrift im Hontgl.
©taatgardjio SJiitnfter, giirftentbum$ aberborn 1520 5)cr. 1,
bte in ber 2Jiunbart cietfadE) abroetcfjt.

Tenor cedule de centum annis.
Id is verramet 11) twischen unsem genedigen hern, hern
Diderich, ert/;ebischoff zo Colne, heren unde vormunder
des stichtes van Paderborne ind dem capitel unde
dem stichte van Paderborne, also dat dat capitel unde
manschop van Paderborne unsem hern van Colne gegont 12)
unde yren willen dar zo gegeven haent, dat dat sticht
van Paderborne hondert jaer na unsses hern dode van
Colne komen unde bliven moge an dat gesticht van Colne.

*) belnffen. 2) bitrften= braudjten. s) ©djricben ba ^ierrn J . v. F.
nnb H. Sp. rjineitt. 4) oljne. 6) ttnb ftellten ba<< ©tift ati ganj
ju ©rttnbe p,erid)tet bar. 6) Sftndj unferm©|>rad)a,eful)l miifjte ber
@a£ titit dat „bajj" eingeleitet roerbcn. ' ) befteljen BIei6en. 8) oorljer.
") unb bot biefel&en gorbentttgenan. 10) ©ritnbe. " ) oerabrebet
12) sugeftanben.

Unde darup 1) solen dat capitel van Paderborn zo
machen2) zween uysser yrem capitel unde zweyn uyss
der manschap des stichtes van Paderborne, die zo samen
mit reden unde vrunden unsers hern van Colne vor-
genompt unde up syne cost zehen solen zo dem con-
silio of zo dern pawes inde zo samen aldae an dem
consilio of an dem pawese sich erfaren,3) of dat mit
gade,4) eren unde rechte syn moge. Unde solen de
vyere vau dem stichte van Paderborne, de darzo ge-
schicket werden, offenbaren van des gestichtes unde
capitels wegen, dat des noet sy van rove,5) brande,
verderfnisse unde noetsachen der lande unde des ge-
stichtes van Paderborne, darynne de gestanden haent
unde noch gestande mochten werden, off dese genade
unde vereyninge nicht en geschege. Worde dae erkent,
dat dat also staen unde syn mochte, so sold dat ca-
pitel darzo gheven yren consent unde guden willen,
unde her up sal men vorwaringe doen mit brieven
unde segelen in der besten formen der beider gestichte
unde eynsdeils der stede beider gestichte, dae mit beide
gestichte van Golne unde van Paderborne verwart6) syn.
Alle dese vorscrevenen punte unde artikele unde yre
ytlich besonder solen unde willen wir Diderich, ertze-
bisschop vurgescreven unde wir domprovest unde ge-
meyne capitel der kirchen von Paderborn de unser eyn
dem andern geloefliken don ind halden, unde han des
zo kondschaft unser itlich syn insegel lathen up spa-
cium diss briefs drucken. Datum anno domini MCCGC
quinto decimo, feria tercia post diem beate Lucie virginis.

To wetten, dat de ersamen her Henrich Westphal
unde her Lodewich van Rostorpe wern an an den Ryn

*) ju bem(Sntie. 2) baju fteflen. s) ftdj Dergetmffertt. 4) ©ott-
5) SRauB. 6) fidjer geftetli.

gesant an unsen hern van Colne ergenompt. D#r wort
dusse ergenompte neste notele, up hundert jar spre-
kende, upbehagh 1) unde nicht anders vorramet. Unde
worden vorder andere artikel hirna bescreven vorramet,
wat unse her dem capitele wedder doen solde. De
liadden doe mede eyn sunderlich secret, nie gegraven,2)
eff wess noet worde to vorsegelen, dat se dat doen
kunden. Was de nottele besegelt, so wass de myt
deme nien secrete besegelt sunder heyten,3) wetten
unde vulbort des capitels. Alse do de ergenompten
hern heim kernen unde dat capitel der nottelen berich-
teden, do slogen se de dedink4) gensliken aff; en wol-
den der nicht volgen noch annamen, so dat et also
bleff stande, so lange dat de unwille na ergenompten
maten under unsen hern unde dem capitele erhaven
wass.

Do togh he de nottelen up,0) unde solde io6) so
vulbordet unde vorsegelt syn, so hirna volget. Dar
datz capitel weddersprak; unde en wass neymant in
dem capitele, deme dar wat van witlik wer, unde ey-
scheden vel unde vaken, den besegelden breff sen
laten;7) des nicht geschen kunde, so dat de sprake bleff
wente up den schet dusser sake, so hirna volget. Unde
hedden gerne gewist, wo unde welk segel he spreke
to hebben, dat en nicht to wetten kunde werden. Dar
is alle sokesculde dit woch wesen,8) up dat syn wille
vortgan mochte. Dat, Got sy benediget, nicht geschen
kunde, so men hir in clarliken vinden magh.

' ) unter 33orMjaIt bcr ©eiterjinigung. 2) etn oefonberecj©ecretfiegcl,
neu gefiodjeit. s) oljne ©etjeijj. 4) Serijanbluttg, Uiitertjanblung.
s) jog Ijeruor. 6) burdjattc1. 7) fetjert ju laffen. 8) ®aran ift aKe
©djulb btefeS uBermitt| tge SBefeu. (sokesculde = gefud)te SBefdjut»
bigunĝgritnbe.)

